ՏԵՂԵԿԱՆՔ

«Հայաստանի Հանրապետության կառավարության և Ռելյատիվիստական աստղաֆիզիկայի կենտրոնների միջազգային ցանցի (ԻԿՐԱՆԵՏ) միջև Հայաստանի Հանրապետությունում ԻԿՐԱՆԵՏ-ի կենտրոն հիմնադրելու մասին» համաձայնագրի նախագծի վերաբերյալ ստացված կարծիքների
	Հ/հ
	Գերատեսչություն
	Առաջարկություններ և դիտողություններ
	ՀՀ կրթության և գիտության նախարարության մոտեցումը

	1. 
	ՀՀ Նախագահի աշխատակազմ 
	1.նախագծի 10-րդ հոդվածում անհրաժեշտ է հստակեցնել, որ անձեռնմխելի է ոչ թե կենտրոնը, այլ կենտրոնի շենքերն ու շինությունները: Նույն հոդվածում պարզ չէ, թե ինչ պայմաններով և որ դեպքերում ՀՀ իրավասու մարմինները կարող են մուտք գործել առանց Կենտրոնի տնօրենի համաձայնության, եթե դա անմիջականորեն բխում է իրենց իրավասություններից:
2. Հոդված 11-ում՝
- հստակեցնել «և դրանց կցված միա​վորումներ» արտահայտությունը,

- հստակ սահմանել, թե իր տարածքի և դրան կցված միավորումների նկատմամբ կիրառվող ինչպիսի հարկերից է ազատվում կենտրոնը, քանի որ օրենքով ՀՀ անշարժ գույքը պետական հարկերով չի հարկվում

-անհասկանալի է, թե ինչ կապ ունեն հանրային ծառայությունների մատուցման դեպքերում գանձվող հարկերը կենտրոնի նկատմամբ կիրառվող հարկերի հետ
3. քննարկել և անհրաժեշտության դեպքում խմբագրել, նախագծի 11-րդ հոդված 1-ին մասով նախատեսված կենտրոնի տարածքի նկատմամբ կիրառվելիք հարկերի գծով, ինչպես նաև 12-րդ հոդվածի 2-րդ մասով նախատեսված երկու փոխադրամիջոցների նկատմամբ կիրառվելիք «սեփականության հարկի» գծով հարկային արտոնությունների տրամադրման նպատակահարմարության հարցը:
4. հոդված 12-ում «սեփականության հարկ» և «հատուկ համարանիշներ» տերմիններն անհրաժեշտ է համապատասխանեցնել ՀՀ օրենսդրությանը:

5. խմբագրել հոդված 13-ը՝ հստակեցնելով, որ Կենտրոնի անձնակազմն անձեռնմխելի է միայն իր պարտականությունների կատարման ժամանակ, քանի որ անձեռնմխելիությունը չի կարող բացարձակ բնույթ կրել, առավել ևս, եթե խոչընդոտի արդարադատության իրականացմանը, ինչը չի բխում նաև 2003 թ. հուլիսի 12-ին Հռոմում ստորագրված «Ռելյատիվիստական աստղաֆիզիկայի կենտրոնների միջազգային ցանցի (ԻԿՐԱՆԵՏ) հիմնադրման մասին» համաձայնագրի դրույթներից,

6.հստակեցնել նախագծի 2-րդ և 3-րդ հոդվածներում կատարվող հղումները: 
	Ընդունելի է: Կատարվել է համապատասխան փոփոխություն
Ընդունելի է: Կատարվել է համապատասխան փոփոխություն:

Ընդունելի է: Կատարվել է համապատասխան փոփոխություն:

Ընդունելի է: Կատարվել է համապատասխան փոփոխություն:

Ընդունելի է: Կատարվել է համապատասխան փոփոխություն:

Ընդունելի է: Կատարվել է համապատասխան փոփոխություն:

Ընդունելի է: Կատարվել է համապատասխան փոփոխություն:

Ընդունելի է: Կատարվել է համապատասխան փոփոխություն:

	2.
	ՀՀ ֆինանսների նախարարություն
	1.հստակեցնել նախագծի 5-րդ հոդվածի 4-րդ և 6-րդ հոդվածի 1-ին և 5-րդ կետերը` ամրագ​րելով, որ նախատեսված ՀՀ կառավարության պարտավորությունները կկա​տարվեն տվյալ տարվա պետական բյուջեով գիտության գծով նախատեսված ընդհա​նուր միջոցների շրջանակ​ներում և ՀՀ պետական բյուջեից լրացուցիչ միջոցների հատ​կաց​ման անհրա​ժեշտություն չի առաջանա,
2. հստակեցնել նախագծի 7-րդ հոդվածով նախատեսված Կառա​վարող​ների խորհրդի իրա​վասությունների և լիազորությունների ամբողջական շրջանակը,
3. հստակեցնել նախագծի 11-րդ հոդվածում սահմանված «կցված միա​վորումներ» հասկա​ցությունը,
4.հստակեցնել նախագծի 12-րդ հոդվածում սահմանված «ՌԱՄԿ-ցանց» հաս​կացության բովանդակությունը,
5.համաձայնագրի նախագծից հանել 11-րդ և 12-րդ հոդվածներով նախա​տեսված հար​կային և մաքսային արտոնությունները, քանի որ վերջիններիս շրջա​նակ​ները բավա​կանին ընդգրկուն են և անորոշ, ինչը կարող է որոշակի բարդություններ առա​ջաց​նել հարկային վարչա​րարության իրականացման ժամանակ:


	Ընդունելի է: Կատարված են համապատասխան փոփոխություններ:
Ընդունելի է: Կատարվել է համապատասխան լրամշակում:

Ընդունելի է: Կատարվել է համապատասխան փոփոխություն:

Ընդունելի է: Կատարվել է համապատասխան փոփոխություն:

Ընդունելի է մասամբ:

Հոդված 11-ը հանվել է:
12-րդ հոդվածով  նախատեսված արտոնությունների շրջանակները հստակեցվել ու կրճատվել են: Դրանց առկայությունը պայմանավորված է այն փաստով, որ ըստ նախնական պայմանավորվածության ԻԿՐԱՆԵՏ-ի օժանդակությամբ հայաստանյան Կենտրոնում ստեղծվելու է ռելյատիվիստական աստղաֆիզիկայի բնագավառի տարածաշրջանային համակարգչային կենտրոն: ԻԿՐԱՆԵՏ-ի կողմից ձեռք են բերվելու և Կենտրոնին են տրամադրվելու մեծ հզորություն և հետևաբար թանկարժեք համակարգչային տեխնիկա` երկրի վրա տեղակայված աստղադիտարաններից և տիեզերական կայաններից ստացվող գիտական տվյալների բազայի ստեղծման, մաթեմատիկական մոդելավորման և վերլուծության համար: Այդ արտոնությունների շրջանակները բավականին սահմանափակ են ու դրանք կարող են կիրառվել մինչև ՀՀ կառավարության 2013թ. հուլիսի 25-ի նիստի N 29 արձանագրային որոշմամբ հաստատված «Հարկային և մաքսային օրենսդրության վերանայման ռազմավարական սկզբունքների ուղեցույցով» նախատեսված սոցիալական ուղղվածություն ունեցող հարկային արտոնությունները պետական օժանդակության ուղղակի գործիքներով ու մեթոդներով փոխարինելը:


